
Maheshvara or Rudra Stotram

மஹேஶ்வரஸ்தோத்ரம் அத²வா ருத்³ரஸ்தோத்ரம்

ஶ்ரீவிஷ்ணுருவாச -

ஏகாக்ஷராய ருத்³ராய அகாராயாத்மரூபிணே ।
உகாராயாதி³தே³வாய வித்³யாதே³ஹாய வை நம:॥ 1॥
த்ரு’தீயாய மகாராய ஶிவாய பரமாத்மநே ।
ஸூர்யாக்³நிஸோமவர்ணாய யஜமாநாய வை நம:॥ 2॥
அக்³நயே ருத்³ரரூபாய ருத்³ராணாம் பதயே நம: ।
ஶிவாய ஶிவமந்த்ராய ஸத்³யோஜாதாய வேத⁴ஸே ॥ 3॥
வாமாய வாமதே³வாய வரதா³யாம்ரு’தாய தே ।
அகோ⁴ராயாதிகோ⁴ராய ஸத்³யோஜாதாய ரம்ஹஸே ॥ 4॥
ஈஶாநாய ஶ்மஶாநாய அதிவேகா³ய வேகி³நே ।
நமோऽஸ்து ஶ்ருதிபாதா³ய ஊர்த்⁴வலிங்கா³ய லிங்கி³நே ॥ 5॥
ஹேமலிங்கா³ய ஹேமாய வாரிலிங்கா³ய சாம்ப⁴ஸே ।
ஶிவாய ஶிவலிங்கா³ய வ்யாபிநே வ்யோமவ்யாபிநே ॥ 6॥
வாயவே வாயுவேகா³ய நமஸ்தே வாயுவ்யாபிநே ।
தேஜஸே தேஜஸாம்ப⁴ர்த்ரே நமஸ்தேஜோऽதி⁴வ்யாபிநே ॥ 7॥
ஜலாய ஜலபூ⁴தாய நமஸ்தே ஜலவ்யாபிநே ।
ப்ரு’தி²வ்யை சாந்தரிக்ஷாய ப்ரு’தி²வீவ்யாபிநே நம:॥ 8॥
ஶப்³த³ஸ்பர்ஶஸ்வரூபாய ரஸக³ந்தா⁴ய க³ந்தி⁴நே ।
க³ணாதி⁴பதயே துப்⁴யம் கு³ஹ்யத்³கு³ஹ்யதமாய தே ॥ 9॥
அநந்தாய விருபாய அநந்தாநாமயாய ச ।
ஶாஶ்வதாய வரிஷ்டா²ய வாரிக³ர்பா⁴ய யோகி³நே ॥ 10॥
ஸம்ஸ்தி²தாயாம்ப⁴ஸாம் மத்⁴யே ஆவயோர்மத்⁴யவர்சஸே ।
கோ³ப்த்ரே ஹர்த்ரே ஸதா³ கர்த்ரே நித⁴நாயேஶ்வராய ச ॥ 11॥

அசேதநாய சிந்த்யாய சேதநாயாஸஹாரிணே ।
அரூபாய ஸுரூபாய அநங்க³கா³யாங்க³ஹாரிணே ॥ 12॥
ப⁴ஸ்மதி³க்³த⁴ஶரீராய பா⁴நுஸோமாக்³நிஹேதவே ।
ஶ்வேதாய ஶ்வேதவர்ணாய துஹிநாத்³ரிசராய ச ॥ 13॥
ஸுஶ்வேதாய ஸுவக்த்ராய நம: ஶ்வேதஶிகா²ய ச ।
ஶ்வேதாஸ்யாய மஹாஸ்யாய நமஸ்தே ஶ்வேதலோஹித ॥ 14॥
ஸுதாராய விஶிஷ்டாய நமோ து³ந்து³பி⁴நே ஹர ।
ஶதரூப விருபாய நம: கேதுமதே ஸதா³॥ 15॥
ரு’த்³தி⁴ஶோகவிஶோகாய பிநாகாய கபர்தி³நே ।
விபாஶாய ஸுபாஶாய நமஸ்தே பாஶநாஶிநே ॥ 16॥
ஸுஹோத்ராய ஹவிஷ்யாய ஸுப்³ரஹ்மண்யாய ஸூரிணே ।
ஸுமுகா²ய ஸுவக்த்ராய து³ர்த³மாய த³மாய ச ॥ 17॥
கங்காய கங்கரூபாய கங்கணீக்ரு’தபந்நக³ ।
ஸநகாய நமஸ்துப்⁴யம் ஸநாதந ஸநந்த³ந ॥ 18॥
ஸநத்குமார ஸாரங்க³மாரணாய மஹாத்மநே ।
லோகாக்ஷிணே த்ரிதா⁴மாய நமோ விரஜஸே ஸதா³॥ 19॥
ஶங்க²பாலாய ஶங்கா²ய ரஜஸே தமஸே நம: ।
ஸாரஸ்வதாய மேகா⁴ய மேக⁴வாஹந தே நம:॥ 20॥
ஸுவாஹாய விவாஹாய விவாத³வரதா³ய ச ।
நம: ஶிவாய ருத்³ராய ப்ரதா⁴நாய நமோநம:॥ 21॥
த்ரிகு³ணாய நமஸ்துப்⁴யம் சதுர்வ்யூஹாத்மநே நம: ।
ஸம்ஸாராய நமஸ்துப்⁴யம் நம:ஸம்ஸாரஹேதவே ॥ 22॥
மோக்ஷாய மோக்ஷரூபாய மோக்ஷகர்த்ரே நமோநம: ।
ஆத்மநே ரு’ஷயே துப்⁴யம் ஸ்வாமிநே விஷ்ணவே நம:॥ 23॥
நமோ ப⁴க³வதே துப்⁴யம் நாகா³நாம் பதயே நம: ।
ஓங்காராய நமஸ்துப்⁴யம் ஸர்வஜ்ஞாய நமோ நம:॥ 24॥
ஸர்வாய ச நமஸ்துப்⁴யம் நமோ நாராயணாய ச ।
நமோ ஹிரண்யக³ர்பா⁴ய ஆதி³தே³வாய தே நம:॥ 25॥

நமோஸ்த்வஜாய பதயே ப்ரஜாநாம் வ்யூஹஹேதவே ।
மஹாதே³வாய தே³வாநாமீஶ்வராய நமோ நம:॥ 26॥
ஶர்வாய ச நமஸ்துப்⁴யம் ஸத்யாய ஶமநாய ச ।
ப்³ரஹ்மணே சைவ பூ⁴தாநாம் ஸர்வஜ்ஞாய நமோ நம:॥ 27॥
மஹாத்மநே நமஸ்துப்⁴யம் ப்ரஜ்ஞாரூபாய வை நம: ।
சிதயே சிதிரூபாய ஸ்ம்ரு’திரூபாய வை நம:॥ 28॥
ஜ்ஞாநாய ஜ்ஞாநக³ம்யாய நமஸ்தே ஸம்விதே³ஸதா³ ।
ஶிக²ராய நமஸ்துப்⁴யம் நீலகண்டா²ய வை நம:॥ 29॥
அர்த⁴நாரீஶரீராய அவ்யக்தாய நமோ நம: ।
ஏகாத³ஶவிபே⁴தா³ய ஸ்தா²ணவே தே நம:ஸதா³॥ 30॥
நம: ஸோமாய ஸூர்யாய ப⁴வாய ப⁴வஹாரிணே ।
யஶஸ்கராய தே³வாய ஶங்கராயேஶ்வராய ச ॥ 31॥
நமோऽம்பி³காதி⁴பதயே உமாயா: பதயே நம: ।
ஹிரண்யபா³ஹவே துப்⁴யம் நமஸ்தே ஹேமரேதஸே ॥ 32॥
நீலகேஶாய வித்தாய ஶிதிகண்டா²ய வை நம: ।
கபர்தி³நே நமஸ்துப்⁴யம் நாகா³ங்கா³ப⁴ரணாய ச ॥ 33॥
வ்ரு’ஷாரூடா⁴ய ஸர்வஸ்ய ஹர்த்ரே கர்த்ரே நமோ நம: ।
வீரராமாதிராமாய ராமநாதா²ய தே விபோ⁴ ॥ 34॥
நமோ ராஜாதி⁴ராஜாய ராஜ்ஞாமதி⁴க³தாய தே ।
நம: பாலாதி⁴பதயே பாலாஶாக்ரு’ந்ததே நம:॥ 35॥
நம: கேயூரபூ⁴ஷாய கோ³பதே தே நமோ நம: ।
நம:ஶ்ரீகண்ட²நாதா²ய நமோ லிகுசபாணயே ॥ 36॥
பு⁴வநேஶாய தே³வாய வேத³ஶாஸ்த்ர நமோऽஸ்து தே ।
ஸாரங்கா³ய நமஸ்துப்⁴யம் ராஜஹம்ஸாய தே நம:॥ 37॥
கநகாங்க³த³ஹாராய நம:ஸர்போபவீதிநே ।
ஸர்பகுண்ட³லமாலாய கடிஸூத்ரீக்ரு’தாஹிநே ॥ 38॥
வேத³க³ர்பா⁴ய க³ர்பா⁴ய விஶ்வக³ர்பா⁴ய தே ஶிவ । (39)

இதி ஶ்ரீலிங்க³மஹாபுராணே பூர்வபா⁴கே³அஷ்டாத³ஶாத்⁴யாயாந்தர்க³தம்
ஶ்ரீவிஷ்ணுக்ரு’தம் மஹேஶ்வரஸ்தோத்ரம் அத²வா ருத்³ரஸ்தோத்ரம் ஸம்பூர்ணம் ।
॥லிங்க³புராணம் ॥ பூர்வபா⁴க:³ । அத்⁴யாய: 18। 1-38॥

